PROJEKTNI ZADATAK ZA POKRETANJE 

POSTUPKA IZBORA PROIZVOĐAČA 

STANDARDIZIRANE PLOČE 

ZA OZNAČAVANJE VRSTE I KATEGORIJE 

UGOSTITELJSKIH OBJEKATA U FBIH

UVOD

Ugostiteljski objekti za smještaj i prehranu razvrstavaju se prema vrstama i kategorijama koje se označavaju standardiziranim pločama. 

Federalno ministarstvo okoliša i turizma ima nadležnost nad izdavanjem standardiziranih ploča za pojedinu vrstu i kategoriju ugostiteljskog objekta na području Federacije Bosne i Hercegovine kao i nadležnost nad izborom i davanjem suglasnosti odgovarajućem proizvođaču standardiziranih ploča koje moraju biti u skladu sa propisanim grafičkim i tehničkim uvjetima.

Federalno ministarstvo okoliša i turizma je izradilo projektni zadatak čime se stvorila pretpostavka za pokretanje postupka odabira proizvođača standardizirane ploče za označavanje vrste i kategorije ugostiteljskog objekta za smještaj i prehranu.        

ZAKONSKO  UPORIŠTE        

Zakonsko  uporište za provođenje konkurencijskog zahtjeva za najboljeg ponuđača za izradu standardiziranih ploča kojima se označava vrsta i kategorija ugostiteljskih objekata na području Federacije Bosne i Hercegovine, sadržano je u Zakonu o ugostiteljskoj djelatnosti („Službene novine Federacije BiH“, broj 32/09). Odredbama člana 30. st. (2) i (3) Zakona utvrđuje se da su oznake za kategoriju pojedinog ugostiteljskog objekta za smještaj koji se kategoriziraju, kategorije, uslove za kategorije, oznake za vrste i kategorije te način kategorizacije tih objekata. Odredbama člana 31. st. (2) i (3) Zakona utvrđuje se da oznaka za kategoriju pojedinog restorana je brončana, srebrna ili zlatna kuharska kapa i da će Ministar propisati mjerila i postupak kategorizacije restorana.

Zakonsko uporište je sadržano i u:

- Pravilniku o razvrstavanju, minimalnim uslovima i uslovima za kategorizaciju ugostiteljskih objekata iz skupine Hoteli u članu 61.(„Službene novine FBiH“, br. 32/10, 53/10 i 76/11); 

- Pravilnik  o razvrstavanju, minimalnim uslovima i kategorizaciji objekata u kojima se pružaju ugostiteljske usluge u domaćinstvu u članu 30.(„Službene novine FBiH“, br. 35/10, 53/10 i 76/11); 

- Pravilnik o razvrstavanju, minimalnim uslovima i kategorizaciji drugih vrsta ugostiteljskih objekata za smještaj iz skupine „Kampovi i druge vrste ugostiteljskih objekata za smještaj“ u članu 53. („Službene novine FBiH“, broj 68/10); 

- Pravilnik o razvrstavanju, minimalnim uslovima i kategorizaciji ugostiteljskih objekata kampova iz skupine „Kampovi i druge vrste ugostiteljskih objekata za smještaj“ u članu 49. („Službene novine FBiH“, broj 70/10);

- Pravilnik o razvrstavanju i minimalnim uslovima ugostiteljskih objekata iz skupine „Restorani“, „Barovi“, „Catering objekti“ i „Objekti jednostavnih usluga“  u članu 70. („Službene novine FBiH“, broj 40/10) 

Navedenim pravilnicima propisan je način označavanja te grafička rješenja i tehnički uslovi standardiziranih ploča za pojedinu vrstu i kategoriju ugostiteljskih objekata. 

Spomenuti pravilnici i prilozi s grafičkim rješenjima i tehničkim uvjetima su u prilogu ovoga akta.

CILJEVI

Cilj je provođenje postupka je izbor proizvođača standardiziranih ploča za vrstu i kategoriju ugostiteljskih objekata na području Federacije Bosne i Hercegovine. Izrada standardizirane ploče mora biti ujednačene kvalitete  i tehničke izvedbe i prema propisanim grafičkim rješenjima i tehničkim uvjetima sukladno zakonskim i podzakonskim aktima kojima je regulisano pitanje načina označavanja vrste i kategorije ugostiteljskih objekata za smještaj i prehranu odgovarajućim standardiziranim pločama.

Standardizirane ploče mogu proizvoditi sva fizička i pravna lica – proizvođači (obrtnici, firma), koji za tu proizvodnju pribave prethodnu saglasnost Federalnog ministarstva okoliša i turizma ( u daljem tekstu: Ministarstvo).
   Ministarstvo će saglasnost iz prethodnog stava izdati proizvođaču koji uz zahtjev za izdavanje suglasnosti dostavi primjerak standardizirane ploče atestiran od akreditiranog laboratorija u pogledu istovjetnosti s propisanim grafičkim rješenjima i tehničkim uvjetima. Primjerak standardizirane ploče potrebno je dostaviti za svaku vrstu  koju proizvođač želi proizvoditi. 
Iznimno nije dužan pribaviti proizvođač standardiziranih ploča koji ploče proizvodi na osnovu  ranije sklopljenih ugovora sa  Ministarstvom. 
Nadležnost nad izdavanjem standardiziranih ploča  ima Ministarstvo .
Zahtjev za izdavanje standardizirane ploče ugostitelj  podnosi Ministarstvu. Uz zahtjev  ugostitelj prilaže  kopiju rješenja kojim je utvrđena kategorija objekta.  
Ministarstvo  na osnovu zaprimljenog zahtjeva obavještava ugostitelja  o odabranom proizvođaču standardizirane ploče, te troškovima izrade i dostave naručene ploče.
Ugostitelj standardiziranu ploču naručuje izravno od proizvođača, te snosi troškove izrade i dostave naručene ploče. 

